
				এই পাতাটির মুদ্রণ সংশোধন করা হয়েছে, কিন্তু বৈধকরণ করা হয়নি। 
“না না মাস্টারমশাই! দোহাই আপনার!” কল্লুর চোখ ভরে জল-সত্যিকারের কান্নার - সেই মিছামিছি লোক দেখানো চোখের জল নয় যেটা ও যখন তখন বের করতে পারে। ও সত্যিই এই অনুষ্ঠানে ভাগ নিতে চায়।

“দোহাই...দোহাই ...” ও মরিয়া হয়ে অনুরোধ করে উঠলো। “আমি কথা দিচ্ছি আর দেরী করে আসবো না।”

“ঠিক আছে” মাস্টারমশাইয়ের গলার স্বর একটু নিমো হলো। “এইবারের মতো ছেড়ে দিলাম, কিন্তু আর একবার দেরী করে এলেই তুমি আর নাই! বুঝেছো?” কল্লু ফঁচ ফঁচ করতে করতে মাথা ঝাঁকালো। ততক্ষণে ওঁরা কল্লুর ক্লাসে পৌঁছে গেছেন আর যেই কল্লু নিজের জায়গায় যাওয়ার উপক্রম করলো উনি ডেকে বললেন, “কোথায় চললে হে? যাও কোনায় কান ধরে দাঁড়িয়ে থাকো!” ওর বন্ধুবান্ধবরা খিক খিক করতে শুরু করেই দিয়েছিলো যখন উনি শেষ ভয়ংকর ধমকটা দিলেন, “হয়ত এবার আমি আর তোমায় পাশই করাবো না। কল্লন — ক্লাস এইটে লেট বলে ফেল!”

আর আজ ও আবার লেট!!! শেষ-ওর জীবন শেষ!

একটা ভালো গল্প..ভাবলো কল্লু...একটা সত্যিই বিশ্বাস্য অজুহাত। এতগুলো তো তৈরী করেছে ও এতো বছরে, আজ কেনো একটাও মাথায় আসছে না?

মনে মনে ও দেখতে পাচ্ছে মাস্টারমশাইযের সন্দেহে ভরা চোখ—আমতা আমতা করে কল্লনের গল্প শুনছেন তিনি। গল্প তৈরিতে এমন মনোযোগ—কল্লু প্রায় এক সার মহিষের দলের সাথে ধাক্কা খায় আরকী!

